
May 28, 2012 
Iqaluit, NU  

 
Tuhaqtitjut Hivuliqtimit Eva Aariakmit: 
 
“Ingumangnaqpiaqtumik ilitturiyunga huirutaanik Jonah Kelly havangnaitillugu.  
 
Jonah naalauhiqiyiutitjutaa Canadian Broadcasting Corporation-kunni tamainnut 
ilihimayauyuq. Quyanaqtumik havaqatigiikpaktunga Jonah-mik CBC-tkunni qangaraaluk 
ikayuqtungniqpiarhuni tamainnut havaqatiminut. Ilitpiaqtunga amihumik Jonah-m inuuhimini 
aturhimayaanit ihumagittiarhugillu uqautjitjutait.  
 
Jonah itqaumayaulluarniaqtuq ilihimayaminut ikayuutaanullu Inuit Qaujimajatuqangitigut 
Kavamata Nunavunmi. Atuqtittilarhuiyuq IQ-mik amihunut havaktinut tatqirhiutit 
naatkaangata huliluqaarutitigut ilihautitigullu. Taitjuhilik: Inirnighaq huiraangat iliturhavik 
tammaqpaktuq.  Jonahmun inuuhianut itquumaqpiaqtuq. 
 
Uqaalagutigiplugit tamaita Nunavunmiut, ilupta mihingnarniit, itqaumatjutit nakliguhuutiillu 
tuniyauvut Jonah-m nulianganut, ilainnut ilannainnullu uumani ayurharnaqpiarnirmi 
ilaiyarunmi. Nunavut ilaiyaqquq taamnainnaungittumik pimmarikpiaqtumik inirnighamik, 
kihimi ilannarmik amihunun.”  

